ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐԻՆ ԵՎ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԼԻԱԶՈՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Անհրաժեշտությունը
Որոշման ընդունման անհրաժեշտությունը բխում է Հայաստանի Հանրապետության կառավարության 2023 թվականի սեպտեմբերի 7-ի N 1529-Ա որոշմամբ (այսուհետ՝ Որոշում) հավանության արժանացած՝ «Համաշխարհային առևտրի կենտրոն (World Trade Center (WTC) կառուցելու քաղաքաշինական կառուցապատման ծրագրի (այսուհետ՝ Ծրագիր) իրականացման նպատակներից, միտված է Հայաստանի Հանրապետությունում զբոսաշրջության բազմազանության ու քաղաքաշինության զարգացման ապահովմանը, ինչպես նաև բնակչության մեջ առողջ ապրելակերպի հաստատմանը և համահունչ է ՀՀ կառավարության կողմից որդեգրած տնտեսական զարգացման ռազմավարությանը:
2. Առկա իրավիճակը․ 
2023 թվականի սեպտեմբերի 7-ին Կառավարության կողմից հավանության է արժանացել «Համաշխարհային առևտրի կենտրոն (World Trade Center (Wtc) կառուցելու քաղաքաշինական կառուցապատման ծրագրին հավանություն տալու և «Համաշխարհային առևտրի կենտրոն Երևան» փակ բաժնետիրական ընկերության հիմնադրմանը մասնակցելու մասին»  N 1529-Ա որոշումը (այսուհետ՝ Որոշում)։
Որոշման 2-րդ կետով սահմանված է էկոնոմիկայի նախարարությանը լիազորել է Հայաստանի Հանրապետության անունից՝ ծրագրի իրականացումն ապահովելու նպատակով ներդրողի հետ կնքել համապատասխան պայմանագիր:
Որոշման 3-րդ կետով Հայաստանի Հանրապետության էկոնոմիկայի նախարարությանը լիազորվել է մասնակցել «Ռենշին» սահմանափակ պատասխանատվությամբ ընկերության և «Հայփոստ» ՓԲԸ-ի հետ համատեղ «Համաշխարհային առևտրի կենտրոն Երևան» փակ բաժնետիրական ընկերության  հիմնադրմանը։
Որոշման 4-րդ կետի 1-ին ենթակետով Հայաստանի Հանրապետության էկոնոմիկայի նախարարությանը լիազորվել է ընկերության հիմնադրման գործընթացում հանդես գալ Հայաստանի Հանրապետության անունից և իրականացնել «Բաժնետիրական ընկերությունների մասին» Հայաստանի Հանրապետության օրենքի 10-12-րդ հոդվածներով սահմանված հիմնադրի իրավասությունները։
Որոշամամբ նախատեսված դրույթներն ապահովելու, ինչպես նաև  ծրագրի իրականացման նպատակով անհրաժեշտություն է առաջացել Էկոնոմիկայի նախարարին և Պետական գույքի կառավարման կոմիտեին լիազորել կնքել վերոնշյալ փաստաթղթերը՝ 
· ««Համաշխարհային առևտրի կենտրոն Երևան»  փակ բաժնետիրական ընկերության ստեղծման մասին» պայմանագիր 
· «Ընկերության կանոնադրական կապիտալում անշարժ գույքի ներդրման» պայմանագիր,
· «Ծրագրի իրականացման» պայմանագիր, 
· Բաժնետիրական համաձայնագիր։
3. Կարգավորման նպատակը.
	Նախագծով առաջարկվում է Էկոնոմիկայի նախարարին և Պետական գույքի կառավարման կոմիտեին լիազորել կնքել պայմանգրեր և համաձայնագիր Խրագրի իրականացման նպատակով։
4. Նախագծի մշակման գործընթացում ներգրավված ինստիտուտները և անձինք Նախագիծը մշակվել է ՀՀ Էկոնոմիկայի նախարարության կողմից։
5. Ակնկալվող արդյունքը
Սույն նախագծի ընդունման արդյունքում կապահովվի Որոշմամբ սահմանված  պայմանագրերի կնքումը՝ Կառավարության անունից։
6. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ
Նախագիծը բխում է ՀՀ կառավարության 2021-2026թթ. ծրագրի «2․5 ԶԲՈՍԱՇՐՋՈՒԹՅՈՒՆ», «2.6 ՈՐԱԿԻ ԵՆԹԱԿԱՌՈՒՑՎԱԾՔ» և «2.7 ՔԱՂԱՔԱՇԻՆՈՒԹՅՈՒՆ» կետերից։ Ծրագրի իրականացման արդյունքում կներգրավվեն նոր ներդրումներ, կստեղծվեն նոր աշխատատեղեր, կբարձրանա Երևան քաղաքի նկատմամբ գրավչությունը, կբարելավվի գործարար միջավայրն ու զբոսաշրջության մակարդակը, ինչը բնականաբար սոցիալ-տնտեսական բարձր նշանակություն կունենա Երևան քաղաքի, հարակից մարզերի և ամբողջ հանրապետության համար: Ծրագրի նպատակն է նաև կառուցել կայուն ենթակառուցվածքներով, ծախսարդյունավետ ռեսուրսներով քաղաքաշինական տեսակետից կարևոր նշանակություն ունեցող World Trade Center (WTC) անվամբ Ա դասի գերժամանակակից բիզնես էկոհամակարգ։
7. Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Նախագծի ընդունման կապակցությամբ պետական բյուջեում երկարաժամկետում նախատեսվում է եկամուտների ավելացում՝ հաշվի առնելով իրականացվելիք ներդրումների տնտեսական ազդեցությունը, իսկ տեղական ինքնակառավարման մարմնի բյուջեում ակնկալվում է սեփականության եկամուտների ավելացում:

